
GOUVENE CUOMO ANONSE NOMINASYON MELISSA DEROSA POU SEVI KOM DIREKTE
KOMINIKASYON

Jodi a, Gouvéné Andrew M. Cuomo te anonse nominasyon Melissa DeRosa pou sévi kom Direkte
Kominikasyon. L ap ranplase Allison Gollust ki te kite Administrasyon an pa two lontan pou antre
nan CNN.

Gouvene Cuomo di konsa, “Mwen kontan anpil pou akeyi Melissa nan administrasyon mwen an. Mwen
konnen ak respekte Melissa pandan anpil ane epi mwen kwe eksperyans li, pésonalite li ak entelijans li

pral yon resous enpotan pandan | ap vin alatet efo kominikasyon nou. Yon eleman enpotan pou jwenn

konfyans pep la ankd nan gouvénman an se bay Nouyoke yo enfomasyon yon fason ki efikas sou travay
gouvénman yo ap fe, epi mwen di li mesi poutét li dako pou pote kokennchenn talan li nan efo sa a."

DeRosa di konsa, “New York se te yon premye eta nan peyi a pou refom pwogresif depi lontan, epi
tradisyon sa a te lanse anba administrasyon Gouvene Cuomo. Li rasanble yon ekip ki pran angajman pou
sevis piblik la, ki vle pran defi yo ak kreye nouvo opotinite pou Nouyoke yo toupatou nan eta a. Mwen
gen loné pou sevi avek li ak kamarad nou yo pou travay pou devlope yon dosye sikse ki deja
enpresyonan.”

Melissa DeRosa, ki gen laj 30 tan, te travay nan politik Eta New York pou dénye deseni an.

Depi ane 2011, Madam DeRosa t ap travay nan Biwo Pwokire Jeneral la ko Responsab Adjwen Ekip epi
pa two lontan li t ap sevi kom yon Responsab Pwovizwa Ekip. Potfolyo li te gen ladan jesyon divizyon
egzekitif, ak kontwol kominikasyon estratejik ak depatman afe enté-gouvénman ak lejislatif. Madam
DeRosa te alatét efo biwo a pou negosye ak adopte dénye pake refom dinamik sou medikaman sou
preskripsyon, I-STOP (Lwa sou Sistem Enténet pou Swivi sou Preskripsyon).

Anvan li te travay pou AG, Madam DeRosa te sévi kom Direkte Eta New York pou Organizing for America,
oganizasyon nasyonal aksyon politik Prezidan Obama. Pandan li te nan OFA, Madam DeRosa te devlope
ak sipevize estrateji popile pou fé lobi pou Delegasyon Kongre New York vote anfavé Lwa sou Swen
Sante ki pa Che. Nan ane 2010, li te devlope ak egzekite estrateji mitan manda OFA-NY.

Anvan li te antre nan OFA, Madam DeRosa te sévi kom direkte kominikasyon ak lejislasyon pou Cordo
and Company, yon antrepriz afé gouvenman ki baze nan Albany.

Li te manadjé kanpay tou pou Tracey Brooks pou Kongre, sekrete adjwen laprés pou Manm Kongre

Nydia Velazquez, ak sekreté adjwen laprés pou Kanpay Lwa sou Koneksyon nan Transpo Eta New York ki
te gen sikse “Vote Yes” nan ane 2005.

Li gen yon lisans nan Relasyon Endistri ak Travay ak yon Metriz nan Administrasyon Piblik, nan Cornell
University. Li te sévi nan konsey egzekitif Women’s Leadership Forum Network Komite Nasyonal
Demokratik.

Madam DeRosa ap antre ofisyelman nan administrasyon an nan dat 1ye avril.

